
 

  

 

ᑐᓴᕋᔅᓴᕈᖅᑎᑕᐅᓯᒪᔪᖅ 
ᓴᖅᑭᖅᑕᐅᑎᒋᔭᕆᐊᓕᒃ 

 
ᑲᓇᑕᒥ ᓯᑯᓯᐅᑏᑦ 2022 ᐅᑭᐅᖑᓂᖓᓂ  
 

ᔫᓂ 30, 2022    ᔨᐊᓗᓇᐃ, ᓄᓇᑦᑎᐊᖅ  ᑲᓇᑕᐅᑉ ᓯᑯᓯᐅᑎᖏᑦ 

 

ᑲᓇᑕᐅᑉ ᓯᑯᓯᐅᑎᖏᑦ (CCG) ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᐊᐅᓚᓂᕆᖃᑦᑕᖅᑕᖏᑦ ᐱᒋᐊᖅᐸᓪᓕᐊᓂᐊᓕᕐᒥᒻᒪᑕ. ᑲᑎᑦᑐᒋᑦ, ᑲᓇᑕᐅᑉ ᓯᑯᓯᐅᑎᖏᑦ (CCG) ᐃᖏᕐᕋᓯᔪᒫᖅᑐᑦ 
ᔫᓂᒥ ᓄᕖᑉᐱᕆᒧᑦ ᑎᑭᓪᓗᒍ ᐅᑭᐅᖅᑕᖅᑑᑉ ᓄᓇᓕᖏᓐᓂ ᐃᑲᔪᕐᓂᐊᖅᑐᑦ ᐊᐅᓚᓗᑎᒃ ᐃᑲᔫᑎᖃᕐᓗᑎᓪᓗ ᐊᓯᖏᓐᓂ.  

 

• ᔫᓂ 19 – ᑲᓇᑕᐅᑉ ᓯᑯᓯᐅᑎᖏᑦ (CCG) ᑎᐅᕆ ᐹᒃᔅ (Terry Fox) ᐃᖏᕐᕋᓯᓗᓂ ᓴᐃᓐᑦ ᔮᓐᔅᒥ, ᓅᐸᓪᓛᑦ, ᓯᑯᐃᔭᐃᔭᖅᑐᕐᓗᓂ ᐃᑲᔪᕆᐊᕐᓗᑎᓪᓗ 

ᐃᖃᓗᓐᓅᐸᓪᓕᐊᔪᓄᑦ ᐊᖅᑯᑎᓕᐅᕆᐊᖅᑐᕐᓗᑎᑦ.  

• ᔫᓂ 25 – ᑲᓇᑕᐅᑉ ᓯᑯᓯᐅᑎᖏᑦ (CCG) ᐱᐊᕐ ᕋᑎᓴᓐ (Pierre Radisson) ᐃᖏᕐᕋᓯᓗᓂ ᑯᐸᐃᒃ ᓯᑎᒥ, ᑯᐸᒻᒥ, ᓯᑯᐃᔭᐃᔭᖅᑐᕐᓗᓂ ᐃᑲᔪᕆᐊᕐᓗᑎᓪᓗ, 

ᑲᒪᒋᐊᖅᑐᕐᓗᓂᓗ ᐅᖅᓴᕆᐊᖅᑐᕐᓗᓂᓗ ᑭᓪᓕᓂᕐᒧᑦ, ᐊᒻᒪᓗ ᐱᐊᑦ ᐳᐊᑦ (Bedford Institute) ᐃᒪᕕᓕᕆᔨᒃᑯᓐᓂ (BIO) ᖃᐅᔨᓴᖅᑐᓂᒃ.  

• ᔫᓂ 29 – ᑲᓇᑕᐅᑉ ᓯᑯᓯᐅᑎᖏᑦ (CCG) ᑕᔅ ᒍᕉᓯᓕᐊ (Des Groseilliers) ᐃᖏᕐᕋᓯᓗᓂ ᑯᐸᐃᒃ ᓯᑎᒥ, ᑯᐸᒻᒥ, ᓯᑯᐃᔭᐃᔭᖅᑐᕐᓗᓂ, ᐅᖅᓴᕆᐊᖅᑐᕐᓗᓂᓗ 

ᐅᖓᓯᑦᑐᒧᑦ ᔪᕇᑲᒧᑦ (Eureka) ᐊᒻᒪᓗ ᑲᓇᑕᐅᑉ ᐃᒪᓕᕆᓂᕐᒥᑦ ᖃᐅᔨᓴᖅᑎᖏᓐᓂ (Canadian Hydrographic Service) (CHS) ᖃᐅᔨᓴᕐᓂᖏᑦ.   

• ᔪᓚᐃ 6 – ᑲᓇᑕᐅᑉ ᓯᑯᓯᐅᑎᖏᑦ (CCG) ᓲ ᐅᐃᐳᕋᑦ ᓗᐊᕆᐊᐃ (Sir Wilfrid Laurier) ᐃᖏᕐᕋᓯᓗᓂ ᕕᒃᑐᐊᕆᔭ, ᐳᕆᑎᔅ ᑲᓚᒻᐱᐊ, ᓯᑯᐃᔭᐃᔭᖅᑐᕐᓗᓂ 

ᐃᑲᔪᕆᐊᕐᓗᑎᓪᓗ, ᑲᓇᑕᐅᑉ ᐃᒪᓕᕆᓂᕐᒥᑦ ᖃᐅᔨᓴᖅᑎᖏᓐᓂ (CHS) ᖃᐅᔨᓴᕐᓂᖏᑦ, ᐊᒻᒪᓗ ᖃᐅᔨᓴᖅᑐᓕᕆᓂᕐᒥᑦ ᑲᒪᓂᐊᖅᑎᓪᓗᒋᑦ.  

• ᔪᓚᐃ 14 – ᑲᓇᑕᐅᑉ ᓯᑯᓯᐅᑎᖏᑦ (CCG) ᕼᐊᓐᓄᕆ ᓛᕐᓴᓐ (Henry Larsen) ᐃᖏᕐᕋᓯᓗᓂ ᓴᐃᓐᑦ ᔮᓐᔅᒥ, ᓅᐸᓪᓛᑦ, ᓯᑯᐃᔭᐃᔭᖅᑐᕐᓗᓂ, ᑲᓇᑕᐅᑉ ᐃᒪᓕᕆᓂᕐᒥᑦ 

ᖃᐅᔨᓴᖅᑎᖏᓐᓂ (CHS) ᖃᐅᔨᓴᕐᓂᖏᑦ, ᐊᐅᓚᑦᑎᔪᑦ ᐅᕙᓂ (Pacer Goose), ᐊᕐᕌᒍᑕᒫᑦ ᓱᓇᒃᑯᑖᑖᒃᑲᓐᓂᖃᑦᑕᕐᖓᑕ ᒥᐊᓕᒐᐃᑦ ᖃᖓᑕᓲᓕᕆᕕᖓᓐᓂ (US Air 

Force Base) ᑑᓕᒥ (Thule), ᑲᓛᖡᑦ ᓄᓈᓂ. 

• ᐋᒡᒌᔅᓯ 18 – ᑲᓇᑕᐅᑉ ᓯᑯᓯᐅᑎᖏᑦ (CCG) ᓗᐃ ᓴᐃᓐᓗᐊᕋᓐ (Louis S. St-Laurent) ᐃᖏᕐᕋᓯᓗᓂ ᓴᐃᓐᑦ ᔮᓐᔅᒥ, ᓅᐸᓪᓛᑦ, ᓯᑯᐃᔭᐃᔭᖅᑐᕐᓗᓂ, ᑲᓇᑕᐅᑉ 

ᐃᒪᓕᕆᓂᕐᒥᑦ ᖃᐅᔨᓴᖅᑎᖏᓐᓂ (CHS) ᖃᐅᔨᓴᕐᓂᖏᑦ ᐱᓕᕆᖃᑎᖃᖅᑐᑎᑦ ᐃᒪᓕᕆᓂᕐᒥᑦ ᓯᑯᓂᓪᓗ ᖃᔨᓴᖃᑦᑕᕐᓂᖏᓐᓂ ᓯᓚᕐᔪᐊᒥ ᖃᐅᔨᓴᕐᓂᐅᔪᖅ ᑕᐃᑲᓂ 

ᐅᐊᓕᓂᕐᒥᐅᑦ ᑕᕆᐅᖓᓂ.    

• ᓰᑏᑉᐱᕆ 9 – ᑲᓇᑕᐅᑉ ᓯᑯᓯᐅᑎᖏᑦ (CCG) ᐊᒪᓐᓴᓐ (Amundsen) ᐃᖏᕐᕋᓯᓗᓂ ᑯᐸᐃᒃ ᓯᑎᒥ, ᑯᐸᒻᒥ, ᓯᑯᐃᔭᐃᔭᖅᑐᕐᓗᓂ ᐊᒻᒪᓗ ᖃᐅᔨᓴᕆᐊᖅᑐᓂᒃ 

ᐃᑲᔪᕆᐊᕐᓗᓂ ᐊᒪᓐᓴᓐ ᖃᐅᔨᓴᖅᑎᓂᒃ  

 
ᑲᓇᑕᐅᑉ ᓯᑯᓯᐅᑎᖏᑦ (CCG) ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖏᓪᓗ ᐱᓕᕆᔪᒪᑦᑎᐊᖅᑐᖅ ᐃᑲᔪᕈᒪᓪᓗᑎᑦ ᐅᒥᐊᕐᔪᐊᕐᓂᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᓱᓇᒃᑯᑖᖅᑖᑲᓐᓂᕆᐊᓕᓐᓄᑦ. 
ᐊᑦᑕᓇᓐᖏᑦᑐᒥᑦ ᐃᖏᕐᕋᑦᑎᐊᖁᓪᓗᒋᓪᓗ ᐅᑭᐅᖅᑕᖅᑑᑉ ᐃᒪᖏᓐᓂ ᐅᒥᐊᕐᔪᐊᖅᑕᖃᐃᓐᓇᕐᓂᖓᓐᓂᓪᓗ ᖃᐅᑕᒫᑦ ᖃᓄᐃᓕᖓᓕᕐᓂᖏᓐᓂ ᑐᓴᐅᓐᓇᖅᑐᑦ ᓯᑯᐃᑦ 
ᖃᓄᐃᓐᓂᖏᓐᓂ ᐊᐅᓚᓂᖏᓐᓂᓪ, ᐃᑲᔪᕆᐊᖃᖅᑲᑕᓗ ᐃᑲᔪᕐᓗᑎᑦ, ᐱᔭᕆᐊᖃᖅᑲᑕ, ᓴᓇᔨᓄᒃ ᐱᓕᕆᖃᑎᖏᓐᓄᓪᓗ. 

ᐃᖏᕐᕋᓂᖏᓐᓂ, ᐊᒥᓱᑲᓪᓚᓐᓂᒃ ᒐᕙᒪᑐᖃᒃᑯᓐᓂ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᑦ ᖃᐅᓴᖅᑎᓂᒃ, ᐊᒻᒪᓗ ᐃᒪᓕᕆᓂᕐᒥᑦ ᖃᓄᐃᑦᑐᑐᐃᓐᓇᕐᓂᑦ ᖃᐅᔨᓴᖅᑎᓂᒃ, 
ᐱᕆᓕᖃᑎᖃᖃᑦᑕᕐᓂᐊᖅᑐᑦ ᑲᓇᑕᐅᑉ ᓯᑯᓯᐅᑎᖏᓐᓂ (CCG) ᐅᒥᐊᕐᔪᐊᖏᓐᓂ ᓄᑖᓂᑦ ᑲᔪᓯᑐᐃᓐᓇᖅᑐᓂᓪᓗᓐᓂᑦ ᖃᔨᐅᓴᖅᑐᓕᕆᓂᕐᒥᑦ ᐱᓕᕆᖃᑦᑕᕐᓗᑎᑦ ᖃᐅᔨᓴᕐᓗᑎᓪᓗ 
ᐃᒪᕐᓂᑦ. ᑲᓇᑕᐅᑉ ᓯᑯᓯᐅᑎᖏᑦ (CCG) ᐃᓕᓐᓂᐊᑎᑦᑎᖃᑎᖃᖃᑦᑕᕐᓗᑎᑦ ᐊᐅᓚᑦᑎᓂᖏᓐᓂ ᑲᓇᑕᒥ ᓯᓚᕐᔪᐊᒥᓗ ᐅᑭᐅᖅᑕᖅᑐᒥ ᐱᓕᕆᖃᑎᖏᓐᓂ. 
 
ᖃᖓᒃᑰᓂᐊᕐᓂᖏᑦ ᐱᕕᖃᕐᓂᐊᕐᓂᖏᓐᓂᓪᓗ ᒪᓕᓪᓗᑎᒃ, ᐃᖅᑲᓇᐃᔭᖅᑎᖏᑦ ᐃᓕᓐᓂᐊᑎᑦᑎᖃᑦᑕᕐᓂᐊᕐᒥᔪᑦ ᐱᓕᒻᒪᓴᖅᑎᑦᑎᓗᑎᓪᓗ ᑲᓇᑕᐅᑉ ᓯᑯᓯᐅᑎᖏᑦ (CCG) ᐃᑲᔪᖅᑎᒌᑦ, 
ᓲᕐᓗ ᐸᖅᓴᐃᔨᓂᒃ ᐊᒻᒪᓘᓐᓃᑦ ᐊᕙᑎᑦᑎᓐᓂ ᑲᒪᒋᐊᖃᕐᓂᖏᓐᓂ. ᓲᕐᓗ ᐃᖅᑲᓇᐃᔭᖅᑎᖏᑦ ᓄᓇᓖᓪᓗ ᐱᓕᕆᖃᑎᒌᒃᑲᓐᓂᕈᓐᓇᕋᔭᕐᖓᑕ ᐃᒪᓕᕆᓂᕐᒥᓪᓗ ᐅᓂᒃᑳᖃᖃᑦᑕᕐᓗᑎᑦ 
ᖃᐅᔨᒪᔭᖏᓐᓂ. 
 
ᑲᓇᑕᐅᑉ ᓯᑯᓯᐅᑎᖏᑦ (CCG) ᐅᔾᔨᖅᓱᐃᓐᓇᓕᒫᖅᑐᑦ ᐳᕝᕕᕆᓐᓇᒥᑦ. ᐊᒥᓱᑦ ᓄᖅᑲᖓᔾᔪᑏᑦ ᐲᔭᖅᑕᐅᓯᒪᓕᖅᑑᒐᓗᐊᑦ, ᑲᓇᑕᐅᑉ ᓯᑯᓯᐅᑎᖏᑦ (CCG) ᐸᖅᑭᑦᑏᓐᓇᕐᓂᐊᖅᑐᑦ 
ᐱᑕᖃᐃᓐᓇᕐᓂᐊᖅᑐᖅ ᐊᒻᒪᓗ ᐃᓕᑦᑐᕋᓱᐊᖃᑦᑕᕐᓗᑎᑦ ᐊᐅᓚᑦᑎᓂᖏᓐᓂ ᑕᐃᒪᐃᒋᐊᖃᕋᐃᑉᐸᑕ. 
 
ᑲᓇᑕᐅᑉ ᒐᕙᒪᒃᑯᖏᑦ ᐱᓕᕇᓐᓇᕐᓂᐊᖅᑐᑦ ᐃᒪᓕᕆᓂᕐᒥᑦ ᐊᑦᑕᓇᓐᖏᑦᑐᒃᑰᕋᓱᐊᖏᓐᓇᕐᓗᑎᑦ, ᐱᔨᑦᑎᑦᑎᐊᕐᓗᑎᓪᓗ ᐱᔭᐅᒋᐊᓕᓐᓂᑦ ᐃᒪᕐᒥ, ᐊᒻᒪᓗ ᐊᑦᑕᓇᖅᑐᒦᖁᓇᒋᑦ 
ᑎᒥᒃᑯᑦ ᑲᓇᑕᒥᐅᑕᓕᒪᑦ. ᑲᓇᑕᐅᑉ ᓯᑯᓯᐅᑎᖏᑦ (CCG) ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᓯᑯᐃᔭᐃᖃᑦᑕᕐᖓᑕ ᐊᑦᑕᓇᓐᖏᑦᑐᒦᖁᔨᓪᓗᑎᒃ ᐃᖏᕐᕋᑦᑎᐊᖁᔨᓪᓗᑎᓪᓗ ᐅᒥᐊᕐᓂᑦ 
ᐊᒻᒪᓗ ᐅᑭᐅᖅᑕᖅᑑᑉ ᐃᒪᖏᓐᓂ ᖃᓄᐃᖁᔨᓐᓇᑎᑦ, ᑕᒪᒃᑯᐊᓗ ᓱᓇᒃᑯᑖᖅᑖᖃᑦᑕᕆᐊᓖᑦ ᓄᓇᓕᓐᓂ ᐃᑲᔪᖅᓯᓈᖅᑐᒋᑦ. ᑲᓇᑕᐅᑉ ᓯᑯᓯᐅᑎᖏᑦ (CCG) ᑲᓇᑕᐅᑉ 
ᐅᑭᐅᖅᑕᖅᑐᖓᓐᓂ ᐱᔨᑦᑎᑦᑎᓪᓚᕆᐅᓪᓗᑎᑦ, ᓲᕐᓗ ᐸᖅᓴᐃᔩᑦ, ᐃᑲᔪᖅᑐᐃᓪᓗᑎᓪᓗ ᖃᐅᔨᓴᖅᑎᒻᒪᕆᓐᓂᑦ ᖃᐅᔨᓴᖅᑐᓂᑦ, ᐃᒪᐃᓪᓗ ᒥᔅᓵᓄᑦ ᑐᓴᐅᒪᑎᑦᑏᓐᓇᖅᑐᑎᑦ 
ᐃᖏᕐᕋᔭᑦᑐᓂᓪᓗ, ᐃᑲᔪᖅᑐᑎᓪᓗ ᐃᒫᓃᑦᑐᓂᑦ, ᐃᒪᐃᓪᓗ ᐅᓗᕆᐊᓇᖅᑐᒦᓕᖅᑐᓂᑦ ᐃᑲᔪᖃᑦᑕᖅᑐᑎᑦ.    

ᓱᓕᔪᑦ 

 

• ᑲᓇᑕᐅᑉ ᓯᑯᓯᐅᑎᖏᑦ (CCG) ᓯᔾᔭᒧᑦ ᖃᓂᑦᑐᓂᑦ ᐅᒥᐊᕐᓂᑦ ᐃᑲᔪᖃᑦᑕᖅᓯᒪᔪᑦ ᑲᖏᖅᖠᓂᕐᒥ, ᓄᓇᕗᒻᒥ, ᒪᑐᐃᓕᖅᑭᑦᑐᖅ ᔫᓂ 29−ᒥ, 2022, ᓄᓇᓕᓐᓂ ᐃᒪᕐᒥ 
ᐸᖅᓴᐃᒍᓐᓇᓕᖅᑐᑦ ᐊᐅᔭᒃᑯᑦ.  

• ᐊᕐᕌᒍᑕᒫᑦ ᒪᑐᐃᓕᖅᑭᖃᑦᑕᕐᒥᔪᖅ ᐃᒪᕐᒥᑦ ᑐᓴᐅᒪᑎᑦᑎᓂᕐᒥᑦ ᐅᒥᐊᕐᔪᐊᓂᓪᓗ ᐃᖏᕐᕋᖃᑦᑕᖅᑐᓂ ᐱᔨᑦᑎᖅᑏᑦ (MCTS) ᐃᖃᓗᓐᓂ, ᓄᓇᕗᒻᒥ ᒪᐃ 16−ᒥ, 2022. 
ᒪᑐᐃᖓᐃᓐᓇᕐᓂᐊᓕᕐᒥᔪᖅ ᑏᒦᑉᐱᕆᕈᕋᓱᓐᓂᖓᓐᓂ 20, 2022, ᑕᐃᒃᑯᐊᓗ ᐅᑭᐅᖅᑕᖅᑐᒥ ᑲᓇᑕᒥ ᐅᒥᐊᖃᖃᑦᑕᖅᑐᓄᑦ ᐱᔨᑦᑎᖅᑏᑦ ᑭᓪᓕᖏᑦ (MCTS) ᑕᐃᑲᓂ 
ᓚᔅ ᐃᔅᑯᒥᓐ (Les Escoumins), ᑯᐸᒻᒥ 2023−ᕈᕋᓱᓐᓂᖓᓐᓂ ᐅᑭᐅᖅᑕᖅᑐᒥ ᒪᑐᐃᖓᔪᖅ. 

• ᐃᖏᕐᕋᕙᑦᑐᓪᓗ ᓴᖅᑭᖅᑕᐅᔪᒫᕐᒥᔪᑦ ᑲᓇᑕᐅᑉ ᐃᒪᓕᕆᓂᕐᒥᑦ ᖃᐅᔨᓴᖅᑎᖏᓐᓄᑦ (CHS) ᑐᑭᓯᒋᐊᕈᑎᖃᖃᑦᑕᕐᓗᑎᑦ ᐃᒪᕐᒥ ᐊᑦᑕᓇᖅᑕᐃᓕᒪᓂᕐᒧᑦ 
ᐃᖏᕐᕋᑦᑎᐊᕆᐊᖃᕐᓂᒧᓪᓗ ᐅᑭᐅᖅᑕᖅᑐᒥ. ᑕᕝᕙᓂ ᐊᕐᕌᒍᒥ ᑲᓇᑕᐅᑉ ᐃᒪᓕᕆᓂᕐᒥᑦ ᖃᐅᔨᓴᖅᑎᖏᓐᓄᑦ (CHS) ᐃᒪᓕᕆᓂᕐᒥᑦ ᖃᓄᐃᑦᑐᑐᐃᓐᓇᕐᓂᑦ 
ᖃᐅᔨᓴᖅᑏᑦ ᐃᖏᕐᕋᑎᑦᑎᓛᖅᑐᑦ ᑎᓴᒪᓂᑦ ᑲᓇᑕᐅᑉ ᓯᑯᓯᐅᑎᖏᑦ (CCG) ᖃᐅᔨᓴᕐᓗᑎᑦ ᐃᒫᓂᓗ ᐃᖅᑲᖏᓐᓂᓪᓗ ᖃᐅᔨᓴᕐᓗᕐᓗᑎᑦ ᐅᑭᐅᖅᑕᖅᑐᒥ 
ᑎᑎᖅᑐᒐᖅᑕᐅᖁᓪᓗᒋᑦ. ᑕᒪᒃᑯᐊ ᓄᐊᑕᐅᒌᖅᑲᑕ ᐊᑐᖅᑕᐅᔪᓐᓇᖅᑐᑦ ᐊᓯᖏᓐᓄ ᓂᐱᓕᓐᓄᑦ ᖃᐅᔨᓴᐅᑎᓄᒃ ᓯᑯᓯᐅᑎᓂᒃ, ᐊᒻᒪᓗ ᒥᑭᓂᖅᓴᓂᑦ ᐅᒥᐊᕐᔪᐊᓂ 
ᖃᐅᔨᓴᖅᐸᑦᑐᓂᑦ ᐊᑐᖅᑕᐅᔪᓐᓇᖅᑐᑦ ᓯᑯᓯᐅᑎᓄᑦ ᐃᒃᑲᑦᑐᖅᓯᐅᑎᒋᔭᐅᓗᑎᒃ.  

ᐊᓯᖏᑦ ᑐᑭᓯᒋᐊᕐᕕᔅᓴᐅᔪᑦ ᖃᕋᓴᐅᔭᒃᑯᑦ: 

• ᓯᔾᔭᒧᑦ ᖃᓂᑦᑐᓂᑦ ᐅᒥᐊᕐᓂᑦ ᐱᓕᕆᐊᖅ  
• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᑦᑕᕐᓇᙱᑦᑐᒃᑯᑦ ᐅᒥᐊᖅᑐᕐᓂᕐᒧᑦ ᖃᐅᔨᒪᔾᔪᑎᔅᓴᑦ   
• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒪᓕᒐᖏᑦ ᐅᒥᐊᕐᔪᐊᓄᑦ ᐅᑭᐅᖅᑕᖅᑐᒥ  
• ᑲᓇᑕᐅᑉ ᓯᑯᓯᐅᑎᖏᑦ ᐃᑲᔪᖅᑎᒌᑦ 
• ᑲᓇᑕᒥ ᓯᑯᓯᐅᖅᑎᒃᑯᑦ 60-ᒥ 
• ᐃᖅᑲᓇᐃᔮᕆᔭᐃᑦ ᐱᒋᐊᕈᑎᒋᓕᕈᒃ ᑲᓇᑕᐅᑉ ᓯᑯᓯᐅᖅᑎᖏᓐᓄᑦ 

 

 
 

ᖃᐅᔨᒋᐊᕐᕕᔅᓴᖅ: 

ᐱᕙᓪᓕᐊᔪᓕᕆᓃᑦ   
ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓯᑯᓯᐅᑏᑦ 
ᐅᑭᐅᖅᑕᖅᑐᒥ 
204-984-4715 
XCA.Media@dfo-mpo.gc.ca  

  

 

ᖃᐅᔨᒪᒋᐊᖏᓐᓇᖃᑦᑕᕆᑦ 

• ᑐᑭᓯᒋᐊᖃᑦᑕᕐᓗᑎᑦ ᑲᓇᑕᒥ ᓯᑭᓯᐅᑎᓕᕆᔨᒃᑯᓐᓂ ᐅᑯᓇᓐᖓᑦ ᑐᐃᑐ, ᕙᐃᔅᐳᒃ, ᐃᓐᔅᑕᒍᐊᒻ ᐊᒻᒪᓗ ᔫᑑᑉ. 

https://www.ccg-gcc.gc.ca/search-rescue-recherche-sauvetage/irb-esc/index-eng.html
https://tc.canada.ca/sites/default/files/migrated/tp_511e.pdf
https://www.canada.ca/en/transport-canada/news/2020/05/the-government-of-canada-announces-new-measures-for-pleasure-craft-in-northern-communities.html
https://ccga-gcac.ca/
https://www.ccg-gcc.gc.ca/ccg60gcc-eng.html
https://www.ccg-gcc.gc.ca/careers-carrieres/index-eng.html
mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC

